C ჰეპატიტის ელიმინაციის პროგრამა
დაგეგმილი ცვლილებები

C ჰეპატიტის ელიმინაციის პროგრამა მიზნად ისახავს 2020 წლისთვის C ჰეპატიტით ინფიცირებულთა 90%-ის გამოკვლევას, მათ შორის 95%-ის მკურნალობასა და მკურნალობის შედეგად პაციენტთა 95%-ის განკურნებას.
პროგრამის დაწყებიდან დღემდე მკურნალობის კომპონენტში ჩართულია 60000-მდე ადამიანი. მკურნალობა დაასრულა 53000-ზე მეტმა პირმა, განკურნების მაჩვენებელი 98,1%-ია. 
პროგრამაში პაციენტთა ჩართულობის გაზრდის მიზნით, 2019 წლის 1 აგვისტოდან უქმდება თანაგადახდა დიაგნოსტიკურ კვლევებზე და პროგრამული სერვისები სრულიად უფასოდ მიეწოდება საქართველოს მოქალაქეებს.
ფინანსური ბარიერის მოხსნის პარალელურად, ფართოვდება გეოგრაფიული ხელმისაწვდომობა. კერძოდ, მარტივდება პირველადი ჯანდაცვისა და ზიანის შემცირების ცენტრებში პაციენტთა მკურნალობისთვის შერჩევის კრიტერიუმი. 
ასევე, მარტივდება სერვისის მიწოდების სავალდებულო პირობები ზიანის შემცირების ცენტრებისათვის, რომლებიც არ არიან სამედიცინო დაწესებულებები, ამასთან, ისინი მუშაობენ C ჰეპატიტის გავრცელების მხრივ ყველაზე მოწყვლად ჯგუფებთან ნარკომომხმარებლებთან და მათი მონაწილეობა პროგრამის იმპლემენტაციაში უაღრესად მნიშვნელოვანია.
სამკურნალო სქემებს ემატება სოფოსბუვირ/ველპატასვირ/ვოქსილაპრევირის შემცველი რეჟიმები, რაც პროგრამის ფარგლებში უახლესი თაობის მედიკამენტის - ,,ვოსევის“ გამოყენების შესაძლებლობას მოგვცემს.

